
	Նախագծի 1-ին կետով նախատեսվում է Որոշման նախաբանը խմբագրել և որպես լիազորող նորմ լրացնել «Քաղաքաշինության մասին» օրենքի 10-րդ հոդվածի 1-ին մասի 20-րդ կետը, որի համաձայն՝ կառավարությունը հաստատում է Հայաստանի Հանրապետությունում բնակելի, հասարակական և արտադրական նշանակության շենքերի ու շինությունների, այդ թվում՝ գծային ենթակառուցվածքների՝ մայրուղային, երկաթուղային և ավտոմոբիլային ճանապարհների, գազատարների, կապի և էլեկտրամատակարարման գծերի կամ դրանց հատվածների բազմակի օգտագործման օրինակելի ճարտարապետաշինարարական նախագծերի և դրանց կատալոգների ներդրման ու կիրառման կարգը:
Այս առումով հարկ է նկատի ունենալ, որ ՀՀ կառավարության 2012 թվականի հունիսի 7-ի N 814-Ն որոշմամբ (այսուհետ՝ Որոշում) կարագավորվում է Հայաստանի Հանրապետությունում բնակելի, հասարակական և արտադրական շենքերի ու շինությունների (այդ թվում՝ գծային ենթակառուցվածքների` մայրուղային, երկաթուղային և ավտոմոբիլային ճանապարհների, գազատարների, կապի և էլեկտրամատակարարման գծերի կամ դրանց հատվածների) կառուցման, տարածքների կառուցապատման և բարեկարգման բազմակի օգտագործման օրինակելի ճարտարապետաշինարարական նախագծերի մշակման, դրանց կատալոգների ներդրման ու կիրարկման կարգը, այլ կերպ ասած Նախագծով նշված լիազորող նորմի համաձայն՝ կառավարությանը վերապահվում է հաստատելու օբյեկտների բազմակի օգտագործման օրինակելի ճարտարապետաշինարարական նախագծերի և դրանց կատալոգների ներդրման ու կիրառման կարգը, սակայն օբյեկտների տարածքների կառուցապատման և բարեկարգման օրինակելի նախագծերի մշակման, դրանց կատարելագործման ու կիրարկման կարգ հաստատելու դրույթներ նշված լիազորող նորմով նախատեսված չէ:
Նման պայմաններում գտնում ենք, որ Նախագծով անհրաժեշտ է նշել այն իրավական ակտը, որը ուղղակի լիազորություն կվերապահի Հայաստանի Հանրապետության կառավարությանը հաստատելու (կամ փոփոխելու) Որոշմամբ նախատեսվող կարգավորումները, կամ գործող կարգավորմամբ նախատեսված դրույթները համապատասխանեցնել Նախագծով նշված լիազորող նորմի բովանդակությանը և կարգավորման առարկային:
Սույն դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջից որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր, ինչպես նաև Հայաստանի Հանրապետության Սահմանադրության 6-րդ հոդվածի 2-րդ մասի պահանջից, որի համաձայն՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Լիազորող նորմերը պետք է համապատասխանեն իրավական որոշակիության սկզբունքին:

	Ընդունվել է։
Կատարվել է համապատասխան փոփոխություններ։







